
Landsyfirrjettardómar 1889. 

Mánudaginn 21. janúarmán. 
Nr. 52/1888 Rjettvísin 

gegn 
Birni presti þorlákssyni. 

D ó m u r : 
Mál þetta var höfðað í hjeraði gegn ákærða, að boði 

amtmannsins yfir Norður- og Austuramtinu, fyrir brot 
gegn 102. gr. hinna almennu hegningarlaga 25. júní 
1869, og var hinn ákærði með aukarjettardómi Norð-
urmúlasýslu, kveðnum upp 15. ág. f. á., dæmdur fyrir 
brot gegn tjeðri lagagrein í 100 kr. sekt til landssjóðs, 
eða, ef sektin eigi væri borguð í tæka tíð, til að sæta 
30 daga einíöldu fangelsi, svo og til að greiða allau af 
málinu löglega leiðandi kostnað, en dómi pessum hefur 
ofannefndur amtmaður áfrýjað til landsyfirrjettarins fyrir 
hönd rjettvísinnar. 

|>að er lóglega sannað, ad pegar ákærði færði 
sjálfur vörn fyrir sig í hjeraði í öðru máli, er af rjett-
vísinnar hálíu var höfðað gegn honum fyrir brot gegn 
113. gr. hinna almennu hegningarlaga, en í pví máli 
hefur hann síðar verið sýknaður í landsyfirrjettinum, 

dróttaði hann því að dómaranum í málinu, sýslumanni 
í Norðurmúlasýslu, Einari Thorlacius, í varnarskjölum, 
er hann lagði fram við rjcttarhöld í málinu 3. marz, 
23. apríl og 7. maí í. á., að hann hefði dregið opinbert 
mál nokkurt, er höfðað hafði verið gegn ákærða, 4—5 
mánuði, af pví að hann hafi viljað skaða sig (ákærða) 
með pví, að hann hafi, einungis af óvild til sín, látið 
menn, er hafi hlotið að teljast mótpartar sínir, bera 
vitni í hinu sama opinbera mali, að óvildarhugur hans 
til sín hafi komið fram í úrslitum hins sama máls, að 
öll meðferð haus á 3 meiðyrðamálum, er ákærði hafði 
höfðað gegn Norðmönnum nokkrum, beri órækan vott 
um pá óvild og pann fjandskap, sem ákærði verði að 
ætla, að dómarinn hafi lengi borið til sín, að hann 
hafi eigi undirskrifað kæru yfir ákærða, sem presti, af 
pví að hann hafi pá í tíma sjeð, að hann pá yrði tal-
inn opinber fjandmaður kærða og hlyti pá að missa 
rjett til að dæma í málum hans, að hann hafi stokkið 
upp á nef sitt og farið í brígslyrði í blaðagrein, að 
hann etji skrifara sínum á ákærða, pað sje ofur pægi-
legt fyrir dómara, sem hatar mann, er á í máli og 
dómarinn vill endilega sjálfur dæma, að láta skrifara 
sinn og vandamann sækja að manninum með peim 
vopnum, er peir hefðu eða gætu smíðað, að hann sje 
ekki eins fær til að greina rjett frá röngu og sjá hið 
sanna, eins og óskandi væri, að hann sýndist einskorða 
upp á að hafa pau rjettarvitni, er honum gætu vitnað 
í vil, en ákærða í óhag, ef svo bæri undir. 

Með hinum þannig tilfærðu aðdróttunum, og öðr-
um líkum meiðandi eða lítilsvirðandi ummælum, er 
standa í ofannefndum varnarskjölum, verður ákærði að 
álítast hafa brotið gegn 102. gr. hegningarlaganna, og 

getur eigi orðið tekið tillit til þeirrar varnarástæðu hans, 
að ummælin haíi eigi verið stíluð til dómarans eða hann 
ávarpaður með þeim. 

Hegning sú, er hinn ákærði, sem kominn er yfir 
lögaldur.sakamanna og eigi hefur áður verið hegnt fyrir 
neitt lagabrot, hefur til unnið með broti sínu, virðist 
eptir atvikum málsins hæfilega ákveðin 200 kr. sekt 
er renni í landssjóð, en ef sektin eigi er greidd í tæk-
an tíina, sæti ákærði 60 daga einföldu fangelsi. Svo 
greiði hann og allan af málinu löglega leiðandi kostnað 
bæði fyrir undir- ogyfirrjetti, par með talin málsfærslu-
laun til hins skipaða sóknara og svaramanns við yfir-
rjettinn, 10 kr. til hvors peirra. 

Meðferð málsins í hjeraði hefur verið vítalaus og 
sókn og vörn þess fyrir yfirdóminum lögmæt. 

f>ví d æ m i s t r j e t t að v e r a : 
Hinn ákærði Björn prestur J>orláksson greiði 200 

króna sekt til landssjóðs, en sje hún eigi greidd í 
ákveðinn tíma, sæti hann 60 daga einföldu fang-
elsi. TJm málskostnað í hjeraði skal undirrjettar-
dómurinn vera úraskaður. Svo skal og ákærði greiða 
allan af áfrýjun málsins löglega leiðandi kostnað, 
par með talin málsfærslulaun til sóknara og svara-
manns fyrir yfirdóminum, yfirrjettarmálfærslu-

. mannanna Páls Briems og Guðlaugs Guðmundsson-
ar, 10 krónur til hvors þeirra. 

Dóminum að fullnægja innan 8 vikna frá lög-
legri birtingu hans, sæti ella aðför að lögum. 

